
ŀဇနီးဇနီးဇနီးဇနီးမိန်းမတွေကိုမိန်းမတွေကိုမိန်းမတွေကိုမိန်းမတွေကို    တကယ်ရိုက်ရတကယ်ရိုက်ရတကယ်ရိုက်ရတကယ်ရိုက်ရမှာလားမှာလားမှာလားမှာလား    
    

ကျွန်ုပ်တို့ အစ္စလာမ်သာသနာဝင်များ အနေဖြင့် မိန်းမလေးယောက်ယူနိုင်သည်၊ ဇနီးမယားများကို ရိုက်နိုင်ထောင်းနိုင်သည်၊ ဇနီး 
မယားများအား အိမ်တွင်းပုန်းဘ၀နဲ့ ထားရမည်- ဟူသည့် ရိုးရာအစဉ်အလာ နားလည်ထားမှုကြောင့် အစ္စလာမ်သာသနာသည် မဟာဖို 
ဝါဒလွှမ်းမိုးရေးအား ဦးတည်သွန်သင်ပေးသည့် သာသနာတစ်ခုဖြစ်သည်ဟု အစ္စလာမ် သာသနာဝင် မဟုတ်သူများက ရှုမြင်သုံးသပ် 
ထားကြသည်။ 
အကြောင်းတစ်ခုအား မကောင်းသည့်ဘက်မှ ဝေဖန်ခံရသည် ဖြစ်စေ၊ ပုတ်ခတ်ခံရသည်ဖြစ်စေ- ထိုသို့သော အခြေအနေမျိုးတွင် 
မိမိကိုယ် မိမိပြန်လည်သုံးသပ်ခြင်းဟူသည့် စိတ်နေသဘောထားမျိုးကိုသာ ထားသင့်ပေသည်။ မိမိ၏ ယုံကြည်ချက်တွင် အားနည်းချက် 
မရှိလျှင် မည်သူကမျှ ပုတ်ခတ်ဝေဖန်၍ မရနိုင်ကောင်းပေ။ 
မိမိလက်ခံယုံကြည်သော အယူတစ်ခုအား ပြန်လည်သုံးသပ်သောအခါတွင် မိမိ၏ ယုံကြည်ချက်သည် ယုတ္တိရှိ- မရှိ၊ သူတစ်ပါးအား 
ထိခိုက် မခိုက် ဆိုသည်ကို အလျှင်အဦး စဉ်းစားသင့်ပေသည်။ 
ဥပမာအားဖြင့်- အစ္စလာမ်သာသနာဝင်တို့အား ၀က်သားစားခြင်းမှ တားမြစ်ထားပေသည်။ ထိုသို့သော တားမြစ်ပညတ်ချက်တွင် ၀က် 
သားအား စားသုံးသူများက ဝေဖန်ပုတ်ခတ်လင့်ကစား- မိမိ၏ ၀က်သားမစားခြင်းသည် မည်သူ့ကိုမျှ ထိခိုက်နစ်နာမှု မရှိပေ။ ဘာသာ 
တရားတိုင်းတွင်လည်း စည်းစောင့်သူများအတွက် မစားသင့် မစားအပ်သော အကပ္ပိယ အသားများ ရှိသည်ဟု တားမြစ်ပိတ်ပင်ခြင်းများ 
ရှိပေသည်။ 
သို့သော် ယုံကြည်ချက်တစ်ခုအား လောကယုတ္တိဗေဒနှင့် ကိုက်ညီမှု ရှိမရှိ စံကိုက်သော အခြေအနေမျိုးတွင် သက်ဆိုင်ရာ ဘာသာ 
တရားအားလုံးက နောက်ဆုံးအခြေအနေ၌ ခေါင်းရှောင်သွားသည်သာ များတော့သည်။ ယုတ္တိရှိသော သွန်သင်မှုများထက် ယုတ္တိမဲ့သော 
ပုံပြင် ဒဏ္ဍာရီများကိုသာ ခုံမင်နေမှုများကိုသာ နေရာအနှံ့တွေ့ရလေတော့သည်။ ထိုဒဏ္ဍာရီများအား မည်သူက ဖန်တီးမှန်းမသိဘလျှဲက် 
နောက်ဆုံးရှင်းမနိုင်တော့လျှင် ဘုရားကိုသာ ခေါင်းရောင်းစားကြလျှက် ဒါကတော့ဒါကတော့ဒါကတော့ဒါကတော့    ဘုရားဟောပဲဘုရားဟောပဲဘုရားဟောပဲဘုရားဟောပဲ ဟု ပုံချလေတော့သည်။ 
အစ္စလာမ် သာသနာတွင် ခေတ်ကာလယုတ္တိဗေဒနှင့် မကိုက်ညီသော သွန်သင်ချက်ဟူ၍ ကျမ်းမြတ်ကုရ်အံ၌ လုံးဝ (လုံးဝ) မရှိချေ။ 
(သဗ္ဗညုဉာဏ်စဉ်မှတ်တမ်းဖြစ်သော ကျမ်းမြတ်ကုရ်အံမှအပ အခြားသော ကျမ်းကြီးကျမ်းငယ်တို့အား ကျွန်ုပ်အနေဖြင့် အာမမခံနိုင်ပါ။)  
အစ္စလာမ် သာသနာဝင်တိုင်းသည် ကျမ်းတော်မြတ်ကုရ်အံအား တန်ဘိုးထားကြသည်၊ လုံးဝဥဿုံမှန်ကန်သည်ဟု တစ်ထစ်ချယုံကြည် 
ထားကြသည်။ ပေါ့ပေါ့လျှော့လျှော့ဖြင့် ဘာသာရေး မလိုက်စားသူများကပင်ကျမ်းတော်ပါ ကျမ်းချက်ဥပဒေများအား မလိုက်နာနိုင်သည့် 
တိုင် အာခံခြင်း၊ ငြင်းပါယ်ခြင်းများ မရှိချေ။ 
ထိုသို့နှလုံးသား၌ ခိုင်မာစွာ နေယူထားသောကြောင့် ကျမ်းတော်ပါ ကျမ်းချက်ဥပဒေများအား ဖွင့်ဆိုသည့် အခါမျိုးတွင် မိမိသိနားလည် 
ထားမှုများနှင့် မတိုက်ဆိုင်သည့်အခါ- ကြီးမားစွာတုန်လှုပ်မျိုး ခံစားရတတ်သည်။ ကျမ်းတော်ပါသွန်သက်ချက်အား မိမိနားလည်ထား 
သည်နှင့် လွဲချော်သွားမည်ဟု ကြီးစွာသော စိုးရိမ်မှုများဖြင့် တုံ့ပြန်လေ့ရှိပေသည်။ 
ကျမ်းတော်အား ဘာသာပြန်ဖွင့်ဆိုမှုတွင် ယျေဘုယအားဖြင့် ငါးမျိုးခန့်တွေ့ရနိုင်သည်။ (၁) သမိုင်းကျမ်းများပါ အဆိုအမိန့်များအား 
အခြေခံလျှက် ဖွင့်ဆိုမှု၊ (၂) သဒ္ဒါနှင့် အဘိဓာန်များကို အခြေခံလျှက် ဖွင့်ဆိုမှု (၃) ဘာသာပြန်ရာဒေသရှိ လူသားများ၏ ရိုးရာယုံကြည်မှု 
များအားအခြေခံလျှက် ဖွင့်ဆိုမှု (၄) ခေတ်ကာလသိပ္ပံပညာရပ်များအား အခြေခံလျှက် ဖွင့်ဆိုမှု နှင့် (၅) ကုရ်အံကျမ်းချက်ချင်း အခြေခံ 
ကောက်ယူ၍ ဖွင့်ဆိုမှုများပင် ဖြစ်ပေသည်။ 
ထိုသို့သော ဖွင့်ဆိုမှုများအားလုံးသည် လွန်စွာတန်ဘိုးကြီးလှပေသည်။ သို့ရာတွင်ကျမ်းတော်ပါ ကျမ်းချက်များအား ဘာသာပြန်ဖွင့်ဆိုရာ 
တွင် အနီးစပ်ဆုံး အထိရောက်ဆုံးမှာ ကုရ်အံကျမ်းချက်ချင်း အခြေခံ၍ အပြန်အလှန်ဆင်ခြင်သုံးသပ်လျှက် ဖွင့်ဆိုမှုမျိုးပင် ဖြစ်သည်ဟု 
ကျွန်ုပ်၏ ဗဟုသုတအလျှောက် မှတ်ချက်ပေးလိုပေသည်။ 
ဥပမာအားဖြင့်-- ကျမ်းမြတ်ကုရ်အံပါ- ဥပဒေဖြစ်သော၊- 

لَ اللّهُ بَعْضَهُمْ عَلَى بَعْضٍ وَبِمَا أَنفَقُواْ مِنْ أَمْوَالِهِمْ فَا سَاء بِمَا فَضامُونَ عَلَى النجَالُ قَوالِحَاتُ قَانِتاَتٌ الر لص
فَإِنْ  وَاضْرِبُوهُن  فِي الْمَضَاجِعِ  وَاللاتِي تَخَافُونَ نُشُوزَهُن فَعِظُوهُن وَاهْجُرُوهُن حَافِظَاتٌ للْغَيْبِ بِمَا حَفِظَ اللّهُ 
۞إِن اللّهَ كَانَ عَلِيا كَبِيراً أَطَعْنَكُمْ فَلاَ تَبْغُواْ عَلَيْهِن سَبِيلاً   

အလ္လာဟ်အရှင်သည် အချိ့ုကို အချိ့ုထက် သိက္ခာပေးခြင်း၊ သူတို့၏ ဥစ္စာပစ္စည်းများအား ပေးကမ်းသုံးစွဲခြင်းစေဖြင့် အမျိုးသားတို့အား 
အမျိုးသမီးတို့ထက် စီမံခန့်ခွဲသူများ ဖြစ်စေ၏။ သို့ဖြစ်၍ ပြုပြင်လိုသော သူမတို့သည် နာခံကြ၏။ အလ္လာဟ်အရှင်က ထိန်းသိမ်းစေသည် 
များကို မမြင်ကွယ်ရာတွင်း ထိန်းသိမ်းကြကုန်၏။ အကယ်၍ သူမတို့၏ ယောက်တက်မှုကို စိုးရိမ်ရသော် သူမတို့အား ဆိုဆုံးမလော့၊ 



သူမတို့၏ အိပ်ခန်း၌ စွန့်ခွာထားလော့၊ သူမတို့အတွက်သူမတို့အတွက်သူမတို့အတွက်သူမတို့အတွက်    လမ်းစရှာကြလော့၊လမ်းစရှာကြလော့၊လမ်းစရှာကြလော့၊လမ်းစရှာကြလော့၊ သင်တို့အား နာခံခဲ့လျှင် သူမတို့အား ဆန့်ကျင်ရန် နည်းလမ်း 
မရှာကြကုန်လင့်။ ဧကန်ပင် အလ္လာဟ်အရှင်သည် မြင့်မြတ်သောအရှင် ကြီးကျယ်တော်မူသော အရှင်ဖြစ်၏။ (၄း၃၄) 

ဖေါ်ပြပါ ကျမ်းချက်ဥပဒေမ-ှ   وَاضْرِبُوهُن ၀ါ့ဿွ်ရိဘူးဟွန်းန ဆိုသော ဝေါဟာရအား ဘာသာပြန်ဖွင့်ဆိုရာတွင်- သမိုင်းကျမ်းများ၊ ရိုးရာ 
ယဉ်ကျေးမှုများ၊ သဒ္ဒါနှင့် အဘိဓာန်များအား ဇောင်းပေးဖွင့်ဆိုသော ဆရာတော်များက သူမတို့အား ရိုက်ကြကုန်လော့ဟု ဖွင့်ဆိုကြ ပေ 
သည်။ ထိုဆရာတော်များ ဖွင့်ဆိုသော ကျမ်းများတွင် ၂၄း၃ ပါ ဝေါဟာရဖြစ်သည့် ဂျလိဒဂျလိဒဂျလိဒဂျလိဒ ဟူသော ဝေါဟာရကိုလည်း ရိုက်ကြဟုပင် ဖွင့် 
ဆိုကြောင်း ၀မ်းနည်းစွာတွေ့ရပြန်တော့သည်။ (ထိုဝေါဟရအား ခထဲုသတ်ခြင်း ဆောင်းပါး၌ ကြည့်စေလိုပါသည်။) မတူညီသော 
ဝေါဟာရ နှစ်ခုအား အဓိပ္ပါယ်တစ်ခုတည်းဖြစ်စေရန် ဖွင့်ဆိုထားခြင်းမှာ သင့်မြတ်လျှော်ကန်မှု အားနည်းလှတော့သည်။ 

အကယ်၍ ဤကျမ်းချက်ဥပဒေပါ  وَاضْرِبُوهُن ၀ါ့ဿွ်ရိဘူးဟွန်းန ဆိုသော စကားလုံးအား ရိုက်နှက်ကြလော့ ဟု ပြန်ဆိုနားလိုက်လျှင် 
ကျမ်းတော်ပါ- လင်းခန်းမယားခန်း ပြတ်စကွဲာရှင်းခြင်း ဥပဒေများအား သရော်လှောင်ပြောင်သလိုသာ ဖြစ်နေတော့သည်ကို သတိထားမိ 
ရန် အရေးကြီးလှပေသည်။ ဤကျမ်းချက်ဥပဒေသည် ၄း၃၄ တွင်ဖေါ်ပြသော ဥပဒေဖြစ်၍- ကျွန်ုပ်တို့အနေဖြင့် ဥပဒေတစ်ခု၏ ဆိုလို 
ချက်အား တိကျစွာသိနိုင်ရန်- ဥပဒေအား အစအဆုံးဖတ်မှတ်ရန် အလွန်အရေးကြီးလှပေသည်။ ထို ၄း၃၄ ပါ ဥပဒေသည် ဆိုလိုချက် 
မပြီးဆုံးသေးပေ။ ထိုအချက်အား ၄း၃၅ က ဆက်လက်ပြဌာန်းထားပေးပေသည်။ ၄း၃၅ တွင်-    

فقِ اللّهُ بَيْنَهُمَا إِن اللّهَ َ◌إِنْ خِفْتُمْ شِقَاقَ بَيْنِهِمَا فَابْعَثُواْ حَكَمًا منْ أَهْلِهِ وَحَكَمًا منْ أَهْلِهَا إِن يُرِيدَا إِصْلاَحًا يُوَ 
۞كَانَ عَلِيمًا خَبِيراً  

သင်တို့သည် သူတို့နှစ်ဦးကြား ပဋိပက္ခကို စိုးရိမ်ခဲ့သော် အိမ်ရှင်ဘက်မှ ဆုံးဖြတ်သူတစ်ဦး အိမ်ရှင်မဘက်မှ ဆုံးဖြတ်သူတစ်ဦးကို ဖေါ် 

ထုတ်ကြလော့၊ သူတို့သည် ပြေလည်မှုကို ရည်သန်ပါက အလ္လာဟ်အရှင်သည် သူတို့အကြား သင့်တင့်စေတော်မူအံ့၊ ဧကန်ပင် အလ္လာဟ် 

အရှင်သည် သိနေသောအရှင်၊ သတင်းရနေသောအရှင်ဖြစ်တော်မူ၏။ 

ဤကျမ်းချက်မှပြောသော ပဋိပက္ခ ဆိုသည်မှာ ကွာကြ၊ ကင်းကြ၊ ကွဲကြ၊ ပြဲကသည့် အဆင့်ကို ဆိုလိုကြောင်း အထကထာပညာရှင် 

အားလုံးက ၀န်ခံဖွင့်ဆိုထားပြီး ဖြစ်သည်။ ထိုကျမ်းချက်သည် အထက်ပါ ကျမ်းချက်ဥပဒေ ၄း၃၄ ၏ အဆက်လည်းဖြစ်ကြောင်း သေချာ 

စွာဖတ်သူတိုင်းနားလည်နိုင်ပေသည်။ 

သို့ဖြစ်၍ ၄း၃၄ ပါ- အဆင့်သုံးဆင့်ဖြစ်သည့်- ဆိုဆုံးမလော့၊ ခန်းခွဲအိပ်လော့၊ လမ်းစရှာလော့ ဆိုသည်မှာ- လင်မယားအကြား အလျှော့ 

အတင်းဆက်ဆံရမည့် နည်းနာများအား သွန်သင်ခြင်းသာ ဖြစ်ပေသည်။ ကျမ်းတော်၌ ဖေါ်ပြထားသော ၂း၂၃၂ --- ၂၃၄ နှင့် ၆၅း ၁-- ၅ 

ဥပဒေများပါ လင်ခန်းမယားခန်း ကွာရှင်းခြင်းများတွင်လည်း အဆင့်သုံးဆင့်ကို ကျော်ဖြတ်ရကြောင်း ထင်ရှားစွာတွေ့နိုင်ပေသည်။ ပထမ 

အဆင့် ဆိုဆုံးမရမည်။ ဒုတိယအဆင့် ကင်းကွာနေရမည် (ခွဲအိပ်ရမည်)၊ တတိယအဆင့် ညှိနှိုင်း၍ ပြန်လည်ပေါင်းသင်းမည်လော- ငြိမ်း 

ချမ်းစွာ လမ်းခွဲမည်လော ဆိုသည်ကို စဉ်းစားရမည်- ဖြစ်သည်။  

ထိုနောက်ဆုံးအဆင့် ဖြစ်သည့် ကွာရှင်းပြတ်စမှဲုအား လက်လွတ်စပါယ်- မူးရူးသောက်စား ထင်တိုင်မကျဲနိုင်ရန် ခေါင်းအေးအေးဖြင့် 

ချင့်ချိန်ဆုံးဖြတ်ရန် ကျမ်းတော်က အမြဲသွန်သင်လျှက်ရှိပေသည်။ ဤ ၄း၃၅ တွင်ပင် ယောက်ျားဘက်မှ ဆုံးဖြတ်နိုင်သူတစ်ဦး မိန်းမ 

ဘက်မှ ဆုံးဖြတ်နိုင်သူတစ်ဦး ရှိစေရမည်ဟု အတိအကျ ဆိုထားကြောင်း တွေ့နိုင်ပေသည်။ 

သောက်စားမူးရူး၍ ဖြစ်စေ၊ မိမိထက်အားအင်နည်းပါးသူအပေါ် ဒေါသထွက်တိုင်း ရိုက်ထောင်းလိုသော စိတ်ဖြင့်ဖြစ်စေ- အမျိုးသမီးတို့ 

အား ရိုက်နှက်ခြင်းအား အားပေးသွန်သင်ထားသော ကျမ်းချက်ဟူ၍ လုံးဝ မရှိချေ။ အကယ်၍ မိမိသာ အမျိုးသမီးဖြစ်ခဲ့သော် အခန့် 

မသင့် သဘောထားမတိုက်ဆိုင်တိုင်း ရိုက်ထောင်းခံမည်လော၊ သို့မဟုတ် မိမိ၏ အချစ်ဆုံးသမီးအား သူ၏ ခင်ပွန်းက သဘောထား 

မတိုက်ဆိုင်တိုင်း ရိုက်ထောင်းသည်ကို မိမိအနေဖြင့် တရားတော်က ဟောပြောထားသည်ဟု နှလုံးအေးအေးဖြင့် လက်ခံနိုင်မည်လော- 

ဟူသည်အား ပညာရှင်အပေါင်းတို့ စဉ်းစားဆင်ခြင်လိုပေသည်။  

မိမိ၏ ရိုးရာအစွဲ အားနည်းချက်အား ကျမ်းတော်အပေါ်၌ ပုံချခြင်း၊ ကျမ်းတော်အား ခေါင်းရောင်းစားခြင်းများမှ ကင်းကွာနိုင်ကြပါစေ-- 



ဌေးလွင်ဦး 


